
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
নাট্য-কবিতা







ক্ষীরাে




অদৃষ্টে শেষে এই ছিল মাের

যার লাগি চুরি সেই বলে চোর।

ঠকাতে হয় যে কপালদোষে

তােরে ভালবাসি বলেই ত সে।

আর ঠকাব না আরামে ঘুমিয়াে;

আমারে ঠকিয়ে যেও না তুমিও।





লক্ষ্মী




স্বভাব তােমার বড়ই রুক্ষী।





ক্ষীরাে




তাহার কারণ আমি যে দুঃখী।

তুমি যদি কর রসের বৃষ্টি

স্বভাবটা হবে আপনি মিষ্টি।





লক্ষ্মী




তােরে যদি আমি করি আশ্রয়

যশ পাব কি না সন্দেহ হয়।





ক্ষীরাে




যশ না পাও ত কিসের কড়ি?

তবে ত আমার গলায় দড়ি।

